
PRAEFATIO 

De codicibus Cornelii Nepotis1) quoniam fusius alibi disputaui1), 
hie breuius rem agam. etenim nisi tam laeua numina fuissent, unus 
tantum testis in iudicium atque discrimen uocandus esset, ilium dico 
codicem qui olim in possessionem Petri Danielis, uel potius 0berti 
Gifanii, uenerat. sed magnopere nobis dolendum est, quod hie liber 
tam uerendus tamque bonae frugi, cui facile primas deferre debemus, 
hodie nusquam inueniri potest, nam eum non modo Vitas usque ad 
Hann., sed etiam Catonis Atticique Vitas una cum fragmentis Cor-
neliae matris Gracchorum continuisse manifestum est. huius igitur 
codicis, saeculo nisi fallor 12mo scripti, notitiam habere cogimur e 
libris compluribus saeculis 16mo et 17mo impressis: ex his duo praeci-
pue adhibendi sunt, quorum prior est editio Nepotis Francofurti anno 
1608 impressa, ubi pp. 464-471 reperiuntur Excerpta variae lectionis 
in Aemilio Probo ex vet. cod. MS. Petri Danielis, quae uir doctissimus 
P. Daniel adnotauerat ipse sua manu ad editionem Longolianam a 
Gymnico Coloniae ezcussam anno 1543. adnotationes ab initio usque 
ad Vitam Hannibalis continet. testis alter est liber continens Pauli 
ManvXii in Attici vitam scholias) ; hie multas adnotationes in hanc unam 
Vitam inuenire possimus. sed quis nescit quam fallax quamque lu-
brica sit haec uia, quae saepius ad falsum quam ad uerum duciti 
nam facile demonstraui mediam fere partem harum lectionum uix 
pro genuinis accipiendam esse, unde igitur salus petenda est? 

Percommode accidit quod e cod. Dan. codices tres descripti sunt, 
quorum primus est cod. Leidensis B. P. L. 2011 [L], chartaceus.4) hie 
liber pretiosissimus, quem in lucem denuo protraxi anno 1974, in al-
tera saeculi 15mi parte, fortasse ad Rhenum, exaratus est. sed quam-

1) Vitamin auctor Aemilius Probus in libris manuscriptis nominatur. 
2) The Manuscript Tradition of Cornelius Nepos, University of London, 

Institute of Classical Studies, Bulletin Supplement 37, 1977. 
3) Quae ipse legi in ed. Amstelodami anno 1684 impressa, primum, nisi 

fallor, anno 1548 Venetiis prodierunt. 
4) Vide quaeso imaginem photographiée erpressam ad fìnem libelli mei Tra-

dition. 

quam inde lectiones muitas in editione sua Argen torà ti anno 1640 
impressa Boeclerus exscripserat, editores ualde dubitarant an Actus 
hic liber a uiro doctissimo esset, magnopere igitur gaudendum est 
quod et bona fides Boecleri demonstratur et nobis testis tarn sincerus 
praesto est. quamquam enim scriba parum diligenter opus suum fecit 
saepissimeque uerborum ordinem mutauit, nullum tarnen huic prae-
fero: illud unum doleo, quod Vilam Colonia et Corneliae fragmenta 
praetermisit. 

Alter est codex olim Parcensis [P], postea in bibliothecam Louanien-
sem translatua, pergamenaceus, saec. 15mi, qui quasi gemellus codicis 
Leidensis aestimandus est. sed summam iniuriam passus est, quod 
mense Augusto anni 1914 Louanii belli conflagratione consumptus 
est.1) primus in lucem protulit C. L. Roth, qui multa inde deprompsit 
in ephemeride Rheinisches Museum 8, 1853, pp. 626-639 (Der Codex 
Parcensis des Aemilius Probus) ; alia inde protraxit L. Roersch in 
ephemeride Revue de l'instruction publique en Belgique 4, 1861, 
pp. 233-257 ; sed multo maioris pretii sunt adnotationes quas 
C. L. Roth sua ipse manu scripsit ad marginem editionis impressae, 
hodie in Bibliotheca Academiae Basileensis adseruatae (Nachl. 
K. L. Roth, Nr. 3). huius scriba codicis trecentis erroribus satis in-
curiosum se indiligentemque demonstrat: attamen coniunctio codi-
cum L et P fundamentum ualde stabile praebet. 

E codice Danielis tertius, nisi fallor, descriptus est saec. 12mo codex 
hodie deperditus (quem û nomino), unde pendet codex Guelferbyta-
nus Gud. lat. 166 [A], pergamenaceus, duabus columnis fortasse ad 
finem saec. 12mi exaratus.*) hic codex, omnium qui exstant uetustissi-
mus, primo in loco Valerium Maximum, deinde eadem manu Vitas 
Nepotis continet, ita ut hunc ordinem seruet: Vita Attici primum 
locum tenet, sequuntur Prologue ... Vita Hannibalis, tum Vita Ca-
tonis et Verba ex epiatula Corneliae agmen claudunt. quamuis au te m 
satis bonae indolii, multis tamen partibus peior codicibus L et P 
uidetur: nam, ne hac de re plura enumerando lectorem defatigem, très 
potissimum locos eligam, ubi LP ueram lectionem offerunt, A omnino 
omittit: Them. 1.3 facile eadem oratione explicabat; Ale. 3.2 Andocidi. 
itaque Me postea Mercurius ; Ages. 8.1 corpore fingendo: nam, et sta-
tura fuit humili et. 

1) Vnam tantum paginam photographiée depictam uidere licet apud É. Chate-
lain, Paléographie des Classiques Latins, pl. C L X X X I I , quae uerba e Vita Age-
silai continet nihil umquam (7.3) ... nihil accepit (8.4). 

2) Imagines uide in Chatelain, op. cit., pl. C L X X X I I , et ad finem libelli 
mei Tradition. 

His tribus exceptis libris (LPA) ceteri onines saeculo 15m0 deben-
tur1), paene omnes in Italia scripti, unde igitur originem ducunt? 
ut iam demonstraui*), codex A (quo modo nescimus, sed fortasse 
propter Concilium illud Basileense) in priore saeculi 15mi parte in Ita-
liani migrauit atque in urbe Patauio ab Ambrogio Trauersario uisus 
est. liinc pendent (nullo externo nisi auxilio) omnes codices Itali 
saeculi 15mi (5). itaque nihil inde bonae spei, nihil auctoritatis inda-
gari potest: sed id religiosissime agendum putaui, ut quam plurimos 
eo Consilio perlegerem atque scrutarer, ut coniecturas uirorum docto-
rum inde protrahere possem. 

Habes, lector, ut breuissime potui, codicum fata ; quorum consangui-
nitatem, ut ita dicam, hoc modo illustrare licet: 

cod. Dan. sen Gif. (saec. 12?) 

Illud maximi momenti puto, codices L et P nusquam in errore con-
spirare contra codicem A, nisi forte uno in loco: nam in Hann. 4.3 
A habet etiamnum, P et L (quae lectio ita obscura est uix ut dispicia-
tur) nimium. inde concludere licet L et P e fonte cod. Dan. ita esse 
deriuatos, ut nullus codex uiam intercluderei. 

Quid igitur de editoris officio dicendum est? nonne id agere debet 
ut uerba codicis Dan. quam accuratissime repraesentet? sed quoniam 
iam demonstraui adnotationes ex hoc codice desumptas tam fallaces 
esse, nusquam Dan. uel Gif. citaui, nisi cum aliquid auxilii inde pro-
trahere posse confiderem. itaque malui lectiones codicum L et P quam 
pienissime describere: nam ubicumque L et P congruunt, nihil aliud 

1) Caue ne credas editoribus codicem unum et alterum saeculo 14m° uel 
etiam 13m 0 scriptum somniantibus! 

2) Vide Tradition cap. xi. 

quam ipsissima uerba cod. Dan. habemus, atque lectio codicis A mi-
nimi aeetimanda est. sed ubicumque L et P inter se dissentiunt, turn 
uero auxilium a codice A est petendum. 

Sed haec ratio concidat necesse est in Vita Catonis (ubi L deest) 
et in Vita Attici (ubi P deest) et in Corneliae fragment» (ubi L et P 
desunt). his igitur in locis ita cautius agendum est, ut plus momenti 
in lectionibus e cod. Dan. uel Gif. sumptis esse ducendum sit. itaque 
in Vita Attici Pauli Manutii adnotationes fusius citaui, in Corneliae 
fragmento lectiones manu scriptas P. Petauii diligenter e cod. Vat. 
Reg. lat. 768 protraxi. hoc tamen lectorem admoneo, cum in Vita 
Attici codices L et A saepe in uerborum ordine inter se discrepent, 
cumque codex L per totum opus saepissime hoc modo peccet, ideo, 
ubicumque Latinitas ipsa nihil adiuuet, codicem A me praetulisse. 

Qualem igitur textus formam praebebat cod. Dan.i satis bonam 
puto, sed hie illìe ita mendis deformatam ut uerba tradita conseruare 
delirum esse uideatur. itaque primum puto eundum esse ad uiros 
doctos saeculi 15mi, qui totiens uerba corrupta sanarunt. ubicumque 
codices deteriore8 plerique inter se consentiunt, contentus sum siglo 5 
uerba proferre; sed ubi unus et alter ueram lectionem exhibet, id 
egi ut codices ipsos nominatim citarem. 

Quod ad libros typis impressos attinet, quattuor ante alios adhibui ; 
quorum primus est editio princeps anno 1471 Venetiis impressa, 
quae Nepotem multis mendis purgauit ; secundus est editio Vltraiecti 
anno 1542 sine editoris nomine prolata, quae sine dubio codice Dan. 
hie illic nititur1) ; tertius est editio ilia palmaris a Dionysio Lambino 
anno 1569 Parisiis edita; quartus est editio a C. L. Both anno 1841 
Basileae edita, qui primus codicum fata accurate inuestigauit. sed 
praeter hos multi alii editores me adiuuerunt (nouissime femina doctis-
sima Henrica Malcovati, quam honoris causa nomino), quos in Con-
spectu editionum ad fìnem Praefationis adnexo per annos ordine di-
gessi. praeterea multas coniecturas uel in textum uel in apparatum 
criticum admisi, quas e satis magna librorum ephemeridumue con-
gerie scrutatus sum; eas omnes in Conspeciu auctorum nominatim 
citaui. 

In ipso apparatu crìtico constituendo hunc sum secutus modum: 
quoniam hie primum codicem L lectori examinandum praebui, id 
egi ut lectiones codicum LP A quam pienissime offerrem. nam 
praeterquam quod ratio crìtica postulat, id quoque omnibus uotis 

1) Vide quae scrips! in Tradition cap. vi. 

petiui, ut lector suo ipse ingenìo usus codices pensitaret, stemma con-
sanguinitatis excuteret. 

Quod ad rem orthographicam attinet, earn uerborum formam exhibui 
quam 'usitatam' uocamus, quae etiam in codicibus LPA inuenitur 
(nisi quod ajrut, michi similiaque leguntur, quae numquam adnota-
tione digna puto). atque hoc loco illud non queo praeterire, quod 
omnes in formis hits, iis, Mi, ii tam frequenter peccant, ut inutile 
sit has lectiones uarias lectori ante oculos proponere. adde quod in 
nominibus (Dathis, Annibal, sim.) fere constanter errant. 

In fragmentis nihil noui at tuli, nisi quod uerba ex editionibus re-
centissimis citaui. attamen in fragmentis 58 et 59 ipse meis oculis 
codices inspexi. 

Bestat ut gratias maximas agam uiris feminisque innumerabilibus, 
qui mihi doctrina, Consilio, facilitate opitulati sunt, praeterea lau-
dandum est Consilium illud Americanum Societatum Doctarum (The 
American Council of Learned Societies), cuius liberalitate codices 
ipsos adire licuit. 

Scribebam Amherstiae, die festo S. Augustini Cantuariensis, anno 
1976 

